
Liite Koltansaamenkielinen käännös 
 

Valdiasååbbar asetõs 

Meäʹcchalltõõzzâst 

Valdiasååbbar meärrõõzz meâlddsânji šiõtteet Meäʹcchalltõõzzâst uʹvddum lääʹjj (234/2016) 
39 §:t 3 momeent, 41 §:t da 43 §:t vuäivva: 
 

1 § 

Halltõs 

Tõn lââʹssen mâiʹd Meäʹcchalltõõzzâst uʹvddum lääʹjjest (234/2016), mâʹŋŋlest 
meäʹcchalltõslääʹǩǩ, šiõtteet, halltõõzz vuäzzlain õhtt mieʹrreet mädd- da 
meäʹcctäällministeriast da õhtt pirrõsministeriast. 

Halltõõzz vuäzzlâst âlgg leeʹd Meäʹcchalltõõzz takaitueji leʹbe jäärnaǩtääl ääʹšštobddmõõžž. 
 

2 § 

Halltõõzz tuej 

Meäʹcchalltõslääʹjj 12, 19 da 33 §:st šiõttummu tueji lââʹssen halltõs: 
1) tuʹmmai jäärnaǩtuåimmjummuž hâʹddummuž vuâđđjurddjin da hâʹddummuž kuõskki 

mieʹrreemvääʹld âânnmõõžžâst; 
2) tuʹmmai jäärnaǩtuåimmjummuž alttummšest da loopptummšest; 
3) nâânad Meäʹcchalltõõzz tuejjriâššmõõžž; 
4) tuʹmmai Meäʹcchalltõõzz õlmmsaid vaaldâšmtuejid da tõi teäggtummuž kuõskki 

suåppmõõžži vuâđđjurddjin õlmmsi vaaldâšmtueji juâǥǥtõõzz ceälkkmuužž vuäǯǯmest; 
5) tuʹmmai meäʹcchalltõslääʹjj 4 §:t 2 momeentest õõlǥtum vuässõõzzi, vuässbieʹllvuõđi 

leʹbe vuäzzlažvuõđi haʹŋǩǩummuž da ouddmõõžž kuõskki eʹtǩǩõõzz raajjmõõžžâst; 
6) tuʹmmai meäʹcchalltõslääʹjj 27 §:t 2 momeentest õõlǥtum ååsktõõzz ouddmõõžžâst; 
7) tuʹmmai Meäʹcchalltõõzz tuejjummuž siisǩâst vuåppmõõžžâst da riiski vaaldšummšest; 
8) tuʹmmai tuåimtemjååʹđteei tuej kuõskki suåppmõõžž määinin; 
9) tuʹmmai tuåimtemjååʹđteei sâjjsin; 
10) tuʹmmai alttõõzz raajjmõõžžâst mädd- da meäʹcctäällministeriaaʹje tuåimtemjååʹđteei 

reâuggvuõđ loopptummšest di da luâttskååttrdemtäälljååʹđteei veʹrǧǧvuõđ loopptummšest da 
puʹrǧǧummšest; 

11) tuʹmmai alttõõzz raajjmõõžžâst pirrõsministeriaaʹje luâttkääzzkõsjååʹđteei veʹrǧǧvuõđ 
loopptummšest da puʹrǧǧummšest; 

12) ǩiõttââll jeeʹres Meäʹcchalltõõzz vuâđ mieʹldd vaiddsa vaikkteei leʹbe vuâđđjuurdeʹld 
tääʹrǩes ääʹšš da tuʹmmai tõin. 

3 § 

Tuʹmmjemtuejj halltõõzzâst 

Halltõs noorââtt saaǥǥjååʹđteei, leʹbe jõs son lij cõggnam, väärrsaaǥǥjååʹđteei kåččmõõžžâst. 
Halltõs lij mieʹrreemvääldlaž, ǥu saaǥǥjååʹđteei leʹbe väärrsaaǥǥjååʹđteei di uuʹccmõsân peäʹl 

jeeʹres vuäzzlain lij pääiʹǩ âʹlnn. 
Halltõõzz tuʹmmstõõǥǥ tuejjeet õõutǩeärdsain jiõni jeäʹnbõõzzin. Jõs jiõn mâʹnne õõutnalla, 

tuʹmmstõkkân šâdd tõt juurd, koon såbbar saaǥǥjååʹđteei lij kanntam. 
Halltõõzz vuäzzlâst lij vuõiggâdvuõtt vuäǯǯad čårrneei juurdes mieʹrǩǩeed påʹrddǩerjja. 

4 § 

Paʹlǩǩõõzz 

Halltõõzz vuäzzlai da teäʹǧǧtaʹrǩǩeeji paʹlǩǩõõzz mieʹrrad mädd- da meäʹcctäällministeria. 
 

5 § 

Mäddkååddla saǥstõõllâmkååʹdd 

Mädd- da meäʹcctäällministeria šiõttad jäänmõsân neellj eeǥǥas vuârstes saǥstõõllâmkååʹdd 
Lappi mäddkååʹdd voudda, Tâʹvv-Vuâđđmäädd da Kainuu mäddkååʹddi vuuʹdid di Tâʹvv-
Kaʹrjjel mäddkååʹdd voudda. 

Juõʹǩǩ saǥstõõllâmkådda kooll mädd- da meäʹcctäällministeria mieʹrreem saaǥǥjååʹđteei da 
väärrsaaǥǥjååʹđteei di ååuʹc jeeʹres vuäzzla, koin juõʹǩǩkâst lij väärrvuäzzlaž. Saǥstõõllâm-
kådda kollʼjeei vuäzzlai puätt eeʹttkâʹstted määŋgpeällsânji vuuʹd narood, meäʹcctääl, 
jieʹllemvueʹǩǩjallu, pirrõs-suõjjõõzz da meerlažorganisaatioid. Ouʹddel saǥstõõllâmkååʹddi 
šiõttummuž mädd- da meäʹcctäällministeria räukk ääʹššvuäʹmsteejin mäddkååʹddi leettin di 
jeärrsin Meäʹcchalltõõzz tuåmmjummuž vuâđ mieʹldd tääʹrǩes čõõnõsjooukin eʹtǩǩõõzzid 
saǥstõõllâmkååʹddid vaalšeejin persoonin. 

Saǥstõõllâmkååʹdd tuejjan lij: 
1) oudd Meäʹcchalltõʹsse ceâlklmid miârkkšeejin valdia mädd- da čääʹccvuuʹdi âânnmõʹšše 

õhtteejin kõõččmõõžžin; 
2) tuejjeed Meäʹcchalltõʹsse alttõõzzid pääikla narood statuuzz lokku väʹlddem diõtt da 

jiiʹjjesnallšemvuõđi õʹhttešiõttummuž diõtt Meäʹcchalltõõzz tuåimmjummuž plaanummšest. 
 

6 § 

Säʹmmlai dommvoudda šiõtteei saǥstõõllâmkååʹdd 

Mädd- da meäʹcctäällministeria šiõttad jäänmõsân neellj eeǥǥas vuârstes saǥstõõllâmkååʹdd 
Enontekiö, Aanar da Utsjooǥǥ kååʹddi vuuʹdid. 

Juõʹǩǩ saǥstõõllâmkådda kooll mädd- da meäʹcctäällministeria mieʹrreem saaǥǥjååʹđteei da 
väärrsaaǥǥjååʹđteei di čiččâm jeeʹres vuäzzla, koin juõʹǩǩkâst lij väärrvuäzzlaž. Saǥstõõllâm-
kååʹddest puätt leeʹd Meäʹcchalltõõzz, sääʹmtiiʹǧǧi, kååʹdd, paalǥâskååʹddi, kueʹlltäällvuuʹd, 
valdia meäʹcctäällvuässõsõhttõõzzâst uʹvddum lääʹjjest (235/2016) õõlǥtummu vu-
ässõsõhttõõzz, jieʹllemvueʹǩǩjallu da kaauplai kueʹllšiiʹllʼji eeʹttkâʹsttem. Aanar kådda šiõttee-
jest saǥstõõllâmkååʹddest puätt leeʹd še nuõrttsäʹmmlai siidsåbbar voboršeǩ. 

Säʹmmlai dommvoudda šiõtteei saǥstõõllâmkååʹdd tuâjjan lij uʹvdded Meäʹcchalltõʹsse 
ceâlklmid da tuejjeed Meäʹcchalltõʹsse alttõõzzid meäʹcctääl, valdia määdd kaaupšummuž, 
vuäʹsttmõõžž, vaajtummuž da vuåkrjummuž, luâttreeʹǧǧesvuõđplaanummuž, motorǩeâlkk-
ǩeäini da –rannʼji plaanummuž, luâđastvuejjam-, mieʹcstummuš- di kueʹllšeeʹllemlååʹvid di 
valdia čaaʹʒʒi kueʹlltäällkõõččmõõžžid kuõskki aaʹššin. 
 

7 § 

Saǥstõõllâmkååʹddi tuåimmjummuš 

Ooudâst 5 da 6 §:st õõlǥtummu saǥstõõllâmkåʹdd noorââtt saaǥǥjååʹđteei leʹbe suu leämmaž 
cõggeen väärrsaaǥǥjååʹđteei kåččmõõžžâst da lij mieʹrreemvääldlaž, ǥu saaǥǥjååʹđteei leʹbe 
väärrsaaǥǥjååʹđteei di uuʹccmõsân nellj jeeʹres vuäzzlain liâ pääiʹǩ âʹlnn. 

Saǥstõõllâmkååʹdd tuʹmmstõkkân puätt tõt jurddi, koon jeänab ǥu peäʹl mieʹldd åårrjin lij 
kanntam, leʹbe jiõni mõõneen õõutnalla tõt jurddi, koozz såbbar saaǥǥjååʹđteei lij õhttnam. 

Saǥstõõllâmkååʹdd saaǥǥjååʹđteeja, väärrsaaǥǥjååʹđteeja da jeeʹres vuäzzliʹžže määuʹset 
paʹlǩǩõõzz såbbra vuässõõttmõõžžâst valdiateäʹǧǧministeria sååbbarpäʹlǩǩõõzzid kuõskki 
kuäʹssaǥ viõǥǥâst åårri siâzztõõzzi meâlddsânji. Såbbra vuässõõttmõõžžâst jiâ määuʹs jeeʹres 
paʹlǩǩõõzz. 

Mädd- da meäʹcctäällministeria mieʹrrad lââʹssen saǥstõõllâmkååʹdd saaǥǥjååʹđteei, väärr-
saaǥǥjååʹđteei, jeeʹres vuäzzla da väärrvuäzzla peiʹvvtieʹǧǧ da mäʹtǩǩ-koʹrvvõõzzi vuâđ. 
 

8 § 

Vuõssmõs tillpââʹjj 

Meäʹcchalltõõzz vuõssmõs tillpââʹjj põõtt 31 peeiʹv rosttovmannu 2016. 
 

9 § 

Jaukkuum lääʹjj vuäivva uʹvddum asetõõzz suåvvtummuš 

Valdia jäärnaǩstroittli rekknâʹsttummšest da teäʹǧǧââʹnnemčiõʹlǧǧtõõzzâst uʹvddum val-
diasåbbar asetõõzz (160/2004) suåvvtummuš Meäʹcchalltõʹsse põõtt 15 peeiʹv njuhččmannu 
2016. 
 

10 § 

Viõʹǩǩešõddmõš 

Tät asetõs šâdd viõʹǩǩe 15 peeiʹv njuhččmannu 2016. 
 
 

Heʹlssnest 8 peeiʹv njuhččmannu 2016 

 
 
 

Jieʹllemvueʹǩǩminiʹstter Olli Rehn 
 
 
 

Halltõsduumšeǩ Vilppu Talvitie 


